АЛІМПІЯДНЫЯ  ЗАДАННІ (11 ,11* класы)
1.Аформіце тэкст у адпаведнасці з існуючымі нормамі беларускай літаратурнай мовы. Укажыце стыль і тып маўлення.

  ( Ш,С)часце   гэта заўсёды  (не)шта  (не)дасягальнае.  Яно – толькі  (на)перадзе. І калі ты дасягнуў дамо(г,х)ся таго чаго вельмі ўжо чакаў, - табе робіцца вельмі( ж)  ужо радасна, і ты задавол(е,я)ны  і зняможаны лічыш,  што гэта  (ш,с)часце блякне, робіцца будзённым жыццём... ( Ш,С)часце  - гэта (не) тое,  чаго ты дасягнуў. Відаць  шчасце нельга ўзяць у рукі і разгледзець, бо яно – гэта заўсёды лінія гарызонту  а на яе (не) наступіш нагою. (Ш,С)часце   гэта проста радасць...

(Максім. колькасць балаў-6 ,(афармленне тэксту - 4б., стыль—1бал, тып-1бал))  
2.Выканайце сінтаксічны разбор 5-га сказа з папярэдняга тэксту. Пабудуйце схему сказа.  (Максім. кольк. балаў-3 ,разбор па ч.с.-1бал, разбор па ч.м.-1бал, схема-1бал)

3.Вызначце, колькі зычных гукаў у кожным слове, словы затранскрыбіруйце.
Павільён , сшытак , узбекскі , аб’ездчык , заінець , выезд , жаніцьба , пагрузчык.
                                                                               (Максімальная колькасць балаў – 8)
4.Перакладзіце з рускай мовы на беларускую. Пастаўце націскі ў словах.

Обувщик , верба , глиняный , старый , суповой, усы , камешек, имя , крапива , мышление.                                                        (Максімальная колькасць балаў – 10)
5.Знайдзіце спалучэнні слоў, у якіх дапушчаны моўныя памылкі , выправіце іх.
1)Мой унук – акселератар. 2)Асвоіць жыццёвы ўрок. 3)Асвоіць замежную мову. 4) Асобныя заўвагі. 5)Асобая ініцыятыва. 6)Выбарчая пасада. 7)Музычны голас. 8)Немы крык. 9)Немы лес.                                                (Максімальная колькасць балаў- 6)
6.Выпішыце словы, якія маюць у сваім саставе прыстаўку і суфікс(суфіксы).

Настырны , пакорны , паказаць , подбегам , скокнуць , убок , увіты, бязвусы, адаслаць , адбой , абвязаць , абадок , скопваць.
                                                                                      (Максімальная колькасць балаў – 6)
7. Запішыце назвы пяці кветак , што растуць на беларускай зямлі, з дапасаванымі да назоўнікаў прыметнікамі , якія абазначаюць колер (розны для кожнай кветкі) і іншыя (розныя ) прыметы.                                         (Максімальная колькасць балаў – 5)
8.Падбярыце сінонімы да наступных фразеалагізмаў : лісам падшыты , пад бокам  , цюцелька ў цюцельку ,  душа ў душу , блёкату аб’еўся , як агню ухапіўшы.                                  (Максімальная колькасць балаў – 6.)
9.Напішыце водгук на верш Н.Гілевіча “Замірае” (Максім. кольк. балаў –10)
Агульная колькасць балаў -60
Адказы на алімпіядныя заданні (11,11* класы) 

      1.Шчасце – гэта заўсёды нешта недасягальнае. Яно – толькі наперадзе. І калі ты дасягнуў, дамогся таго, чаго вельмі ўжо чакаў, - табе робіцца вельмі ж ужо радасна, і ты , задаволены і зняможаны, лічыш,  што гэта шчасце блякне, робіцца будзённым жыццём...  Шчасце  - гэта не тое,  чаго ты дасягнуў. Відаць, шчасце нельга ўзяць у рукі і разгледзець, бо яно – гэта заўсёды лінія гарызонту,  а на яе не наступіш нагою. Шчасце – гэта проста радасць...

Стыль - мастацкі , тып - разважанне.
2.Відаць, шчасце нельга ўзяць у рукі і разгледзець, бо яно – гэта заўсёды лінія гарызонту, а на яе не наступіш нагою.
3.Павільён-5,сшытак-3,узбекскі-5,аб’ездчык-5,заінець-4,выезд-4,жаніцьба—4,пагрузчык-6

4.Обувщик-абутнік, верба-вярба , глиняный-гліняны , старый-стары , суповой – супавы , усы-вусы , камешек – каменьчык , имя – імя , крапива – крапіва , мышление - мысленне.

5.2.)Мой унук-акселерат .3)Засвоіць жыццёвы ўрок.4)Асабістая ініцыятыва.6)Выбарная пасада.7)Музыкальны голас.

6. Пакорны , подбегам , увіты , адаслаць , абвязаць , скопваць.
7.Белы духмяны рамонак, вялікая ружовая вяргіня, стракатыя аксамітныя браткі, сціплы сіні васілёк ,прыгожая чырвоная ружа.

8. Лісам падшыты – хітры , пад бокам – побач , цюцелька ў цюцельку – дакладна , душа ў душу- дружна , блёкату аб’есціся – ашалець , як агню ухапіўшы - хутка.

Верш Н.Гілевіча”Замірае”

Замірае,                                                                                                                                                                              Сціхае                                                                                                                                                                                   Мая залатаядуброва,                                                                                                                                               Асыпае,                                                                                                                                                                                 Скідае на дол                                                                                                                                                                    Свой задумлівы ўбор.                                                                                                                                                                 Не звініць і не льецца                                                                                                                                                        Раздольна-вячыстая мова,                                                                                                                                         Толькі шоргат сухі пад нагамі,                                                                                                                                           Як скарга- дакор.                                                                                                                                                           А нядаўна яшчэ -                                                                                                                                                                               На пачатку нядоўгага лета -                                                                                                                                                       Што рабілася тут,                                                                                                                                                             Што за дзіўнае свята было!                                                                                                                                               Як усё бушавала,                                                                                                                                                          Буяла лістотай і цветам,                                                                                                                                                            Як усёгаманіла,                                                                                                                                                         Спявала,                                                                                                                                                                   Гукала,                                                                                                                                                                                  Гуло!                                                                                                                                                                               Колькі радасці чулася                                                                                                                                                  У кожным разбуджаным гуку!                                                                                                                                  Колькі сілы ўкладалася                                                                                                                                            У  сокат                                                                                                                                                                               У  строкат                                                                                                                                                                                   І свіст!                                                                                                                                                                           Кожны парастак прагнуў                                                                                                                                        Узвысіцца дрэвам магутным,                                                                                                                                     Кожны лісцік хацеў                                                                                                                                                    Разрасціся ў агромісты ліст.                                                                                                                                                   Дзе ж падзелася ўсё,                                                                                                                                                               Што заместа вячыстага слова –                                                                                                                                      Толькі шоргат сухі пад нагамі,                                                                                                                                        Як скарга – дакор?..                                                                                                                                              Замірае,                                                                                                                                                                               Сціхае                                                                                                                                                                                        Мая залатая дуброва,                                                                                                                                                Асыпае,                                                                                                                                                                               Скідае на дол                                                                                                                                                                 Свой задумлівы ўбор.
